
        «Լիցենզավորման մասին» Հայաստանի Հանրապետության օրենքի 8-րդ, 26-րդ, 43-րդ հոդվածների, «Զենքի մասին» Հայաստանի Հանրապետության օրենքի 9-րդ հոդվածի և Հայաստանի Հանրապետության կառավարության 2002 թվականի դեկտեմբերի 5-ի թիվ 2048-Ն որոշման համաձայն` Հայաստանի Հանրապետության կառավարությունը որոշում   է.


1. «Որսորդ» սահմանափակ պատասխանատվությամբ ընկերությանը` (իրավաբանական անձի գտնվելու վայրը` քաղաք Երևան, Նուբարաշեն 12/3, գործունեության իրականացման վայրը` քաղաք Երևան, Նուբարաշեն խճուղի 7) տալ  զենքի (քաղաքացիական ու ծառայողական զենքի գեղարվեստական հարդարում և նորոգում) արտադրության լիցենզիա` երեք տարի գործողության ժամկետով:


2. Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին` ապահովել «Որսորդ» սահմանափակ պատասխանատվությամբ ընկերությանը զենքի (քաղաքացիական ու ծառայողական զենքի գեղարվեստական հարդարում և նորոգում)   արտադրության լիցենզիայի տրամադրումը:
ՀՀ ԿԱ ՀՀ  ոստիկանության պետ



Վ.Գասպարյան
ՏԵՂԵԿԱՆՔ – ՀԻՄՆԱՎՈՐՈՒՄ
    2013 թվականի նոյեմբերի 29-ին «Որսորդ» սահմանափակ պատասխանատվությամբ ընկերության կողմից հայտ է ներկայացվել ՀՀ ոստիկանություն` զենքի արտադրության լիցենզիա ստանալու համար: Հայտատուի կողմից զենքի արտադրության լիցենզիա ստանալու համար ներկայացվել են ՀՀ կառավարության 2002 թվականի դեկտեմբերի 5-ի «Հայաստանի Հանրապետությունում զենքի արտադրության լիցենզավորման կարգը հաստատելու մասին» թիվ 2048-Ն որոշմամբ հաստատված կարգով պահանջվող փաստաթղթերը:
      «Որսորդ» սահմանափակ պատասխանատվությամբ ընկերությանը զենքի արտադրության լիցենզիա տալու մասին» Հայաստանի Հանրապետության կառավարության որոշման նախագծի ընդունման արդյունքում «Որսորդ» սահմանափակ պատասխանատվությամբ ընկերությանը կտրվի զենքի արտադրության լիցենզիա` 3 տարի գործողության ժամկետով: 
ՏԵՂԵԿԱՆՔ

«Որսորդ» սահմանափակ պատասխանատվությամբ ընկերությանը զենքի արտադրության լիցենզիա հատկացնելու դեպքում ՀՀ պետական բյուջեի եկամուտների մասում նախատեսվում է աճ` «Պետական տուրքի մասին» ՀՀ օրենքով սահմանված դրույքաչափին համապատասխան:

ՀՀ ՈՍՏԻԿԱՆՈՒԹՅՈՒՆ
